
Баланы тәрбиелеу негізі алғашында отбасында қаланып, балабақшада әрі қарай

жалғасын табады. Сондықтанда баланы тәрбиелеу, дамыту және білім беруде отбасы

мен балабақшаның бірлескен өзара тығыз байланыста, ынтымақтаста болуы

маңызды.

Қазіргі кезеңде бала тәрбиесін жүзеге асыруда тәрбиеленудің дұрыс жолын табу үшін

ата-аналармен семинар-кеңестер, тренингтер, дөңгелек үстел, кездесулер,

сауалнамалар ұйымдастырудың үлкен көмегі бар.

Адамгершілік қасиетті бала бойына сіңіру балабақша мен ата-аналардың

педагогикалық ынтымақтастығы арқылы жүзеге асырылады.

Балабақша мен ата-ана ынтымақтастығының негізгі бағыттары:

- Ата-аналардың педагогикалық, психологиялық сауаттылығын арттыру;

- Баланың бейімділігі мен отбасылық қажеттілігін есепке алу;

- Баланы мектепке даярлауды ата-аналарға көмек көрсету бойынша жұмысын

жүргізу;

Отбасымен педагогикалық ынтымақтастық орнату, ата-аналардың сұраныстарын

толық қанағаттандыру мақсатында «Успех COLD-8» ЖШС ата аналарға арналған

ақыл кеңес беру пункті жұмысын бастады.

Ата-аналарға арналған консультациялық пунктті ұйымдастырудың формалары:

жеке және топтық түрде жүргізіліп, педагогикалық - психологиялық бағыттарын

қамтиды.

Сізде баланы тәрбиелеу мен дамытуға байланысты сұрақтар туындаса, сіз біздің кеңес

беру пунктімізге жүгініп, баланы тәрбиелеу мен оқыту бойынша тәжірибелі

педагогтар мен психолог мамандарынан ақыл-кеңестік және тәжірибелік көмек ала

аласыз.

Біз сіздің сұрақтарыңызға жауап береміз. Сіздің балаңызға жарайтын білім беру және

тәрбиелеу мен оқытудың бағдарламаларын таңдау бойынша ұсыныстарды береміз.



Ата-аналарға психологиялық кеңес

1. Балаларыңызды жетістік пен дәрежесі үшін емес, сол қалпында сөзсіз 

қабылдап жақсы көретіндігіңізді сездіртіңіз. 

2. Қателескені үшін баланы кекетіп, бетінен алмаңыз, басқа балалармен оны 

салыстырмаңыз. 

3. Баланың сұрақтарына жауап берген кезде шын және шыдамдылықпен жауап 

беріңіз. 

4. Күнде балаңызбен жеке сөйлесуге уақыт бөліңіз. 

5. Жас мөлшері әртүрлі адамдармен дұрыс қарым-қатынас жасауға үйретіңіз. 

6. Баланың әрір жетістігі үшін мақтап отырыңыз. 

7. Балаға баға бермеңіз, оның іс-әрекетін бағалаңыз. 

8. Табысқа күшпен жетуге болмайды, сондықтан балаңызға күш көрсетіп, 

тапсырманы орында деп талап етпеңіз. 

9. Баланың қателік жіберуге құқығы бар екенін айтыңыз. 

10. Баланың «бақытты кездер банкісі» туралы ойлаңдар. 

11. Үлкендер балаға қалай қараса, бала да өзіне солай қарайды. 

12. Жалпы, өзіңізді баланың орнына қойып отырыңыз.

Ата — ананың махаббаты мен бала тәрбиесіндегі салғырттықтың (баланы 

бетімен жіберудің) шекарасы қайсы? 

Ол үшін мына кеңестер кез — келген ата – анаға көмек бола алады.



Консультациялық пунктегі ата-аналарға кеңес: 

1.Баланың берген жауабына шын және шыдамдылықпен жауап беріңіз.

2.Балаңыздың жеке бөлмесі не бір бұрышы болуына жағдай жасаңыз.

3. Балаңыздың шашылып жатқан үстеліне ұрыспаңыз, егер ол шығармашылық іс —

әрекетпен айналысып отырса.

4. Шешім қабылдауда өзіндік жеке жоспар құруына көмек көрсету.

5. Балаңыздың кемістіктерін бетіне басып, басқа балалармен оны салыстырмаңыз.

6. Күнде балаңызбен жеке сөйлесуге уақыт бөліңіз.

7. Отбасымен шешетін мәселелерге балаңызды қатыстырып, оның жеке басының ой-

пікірімен санасыңыз.

8. Қателескені үшін баланы кекетіп, бетінен алмаңыз.

9. Баланың әрбір жетістігі үшін мақтап отырыңыз.

10. Жас мөлшері әртүрлі адамдармен дұрыс қарым-қатынам жасауға үйретіңіз.

11. Қиын нәрселерді тауып және оны өз бетімен, жауапкершілікпен шешуге балаңызға 

көмек көрсетіңіз.

12. Балаңызды жетістік пен дәрежесі үшін емес, сол қалпында сөзсіз қабылдап жақсы 

көретіндігіңізді сездіртіңіз.

13. Балаңызбен бірге әңгімелер, ертегілер, фантастикалық оқиғалар құрастырып, 

баланың шығармашылық қабілетінің дамуына жағдай жасаңыз.

14. Балаңыздың сүйікті ісіне керек кітап, ойын, т.б. құралдармен қамтамасыз етіңіз.

15. Балаңыздың алған негізгі ісінің ойдағыдай орындалуына сеніміңіз болмаса да, сол істі 

өзі аяқталуына жағдай жасаңыз.

16. Бала өз жұмысын көрсете алатын стенд жасап қойыңыз.

17. Істеген жұмысының нәтижелі болуына көмектесіңіз.

18. Баланың қойған талабына ерекше көңілмен қараңыз.

19. Балаңыздың өткір ойлығына сеніп, әрдайым сенім артыңыз.



Балаға ата — анасы көшбасшы.

Ата — ана мен баланың арасында екі түрлі көзқарас болмауы тиіс. 

Бұл әлі өмірге деген өз көзқарасы қалыптаспаған, жасы кәмелетке 

толмаған балаларға қатысты. Ата — анасы көш бастайтын көсем болуы 

қажет бала үшін. Демек, ата — ана әрбір іс — әрекетіне мән беруі қажет. 

Білікті, білімді, қайсыбір жағдай болмасын, сабырмен қабылдап, нені 

болмасын, сабырмен қабылдай алатын көшбасшының (ата — ананың) 

соңынан ереді бала да. Өйтпеген жағдайда бала тарапынан қарама —

қайшылықты анық көретін боласыз. 4 — 5 жасында — ақ өз қалауын 

ата — анасына сөзсіз орындататын бала ерке. 2 жасқа келгенде баланың 

қалауы (орынды болса ғана) ата — ана үшін заңды. Одан кейінгісі —

еркелік. Демек, уақыт өткізбей ертерек қателіктердің орнын толтырып, 

бала бойындағы еркелікті түзеуге ұмтылған дұрыс. 4 — 5 жасқа 

келгенде бала ата — анасының неге рұқсат етіп, қай қалауының теріс 

екендігін түсіне білуі тиіс. Егер осы жасқа дейін ата — ана мен баланың 

арасындағы қарым — қатынас өз деңгейінде қалыптасса, демек, әрі 

қарай да олардың арасында қандай да бір үлкен түсініспеушіліктер 

болмайды.


